
MƏDƏNİYYƏT

Əli Kərimin jurnalist dostu
Bu sətirlərin müəllifi peşəkar jurnalistikanı ondan öyrənib. 17 yaşımda ilk dəfə 

Sumqayıtda onun yanında işləmiş, bədii publisistik yazılarını heyranlıqla oxuyub, özüm də 
onun kimi yazmağa çalışmışam. Bu günlərdə 85 yaşı tamam olan gözəl qələm sahibi Feyzi 
Mustafayev sevimli və unudulmaz şairimiz Əli Kərimin sumqayıtlı dostu, simsarı idi. Əli 
Kərim nə qədər orijinal şair idisə, o da bir o qədər ustad publisist idi.

Onun xatirə gecəsinə gedə-gedə düşünür-
düm ki, düz 50 il öncə tanış oplduğum Feyzi 
müəllim yaşca məndən 2 dəfə böyük idisə, 
yazı-pozu işində 100 dəfə artıq idi. Yaxın 
dostu Əli Kərim erkən dünyasını dəyişəndən 
sonra Feyzi Mustafayevin yazdığı “Dinmə, 
ey kədər” xatirə-povesti sanki bu itkiyə üsyan 
idi. İlahi, insan dostu haqqında yazdığı rek-
viyemdə onun əvəzedilməzliyini necə ifadə 
edərmiş   

...Sumqayıt Mərkəzi Kitabxanasında xa-
tirə gecəsi davam etsə də, fikrimdə elə o əsər 
dolaşır. Feyzi Mustafayevin “Haqqım çat-

mır deyəm: – Bütün yazıçıları götürün, Əli 
Kərimi mənə verin. Haqqım çatmır deməyə, 
amma belə demək istəyirəm”, – sözlərinin 
heyrəti könlümü sarır. Mən də düşünürəm ki, 
kaş Feyzi müəllim yanımızda olaydı, yenə 
bizə  “dərs” deyəydi. 

Çıxışlar çox oldu. Hərə özəl bir xatirə da-
nışdı, mərhum yubilyarın yaradıcılığı yetərin-
cə dəyərləndirildi. Amma onun yaxın dostu, 
Prezidentin fərdi təqaüdçüsü, şair Əşrəf Vey-
səllinin xatirələri daha təsirli, daha təbii idi. 

B m əm yar a  kimi,
B k lm əm y ma  kimi

əl, yn na a  kimi
arma ım, ey i M s a a

Qeyd edək ki, AYB Sumqayıt bölməsi 
mərhum publisistin kitablarını latın qrafikası 
ilə yenidən çap etdirib. Azərbaycan bədii pub-
lisistikasında öz imzası,  yeri və çəkisi olan 
Feyzi Mustafayev uzun illər “Sumqayıt”, bir 
müddət də yeni yaradılmış “Mədəniyyət” qə-
zeti redaksiyalarında çalışıb. Həyatını halallıq 
üstündə quran, özünü “qələminin fəhləsi” sa-
yanlardan idi. Qısası, xatırlanmağa,yad edil-
məyə haqqı var Feyzi müəllimin. 

Xatirə gecəsinin sonunda bir qrup jurna-
listə Sumqayıtın mədəni və ədəbi həyatında  
xidmətlərinə görə yeni təsis edilmiş Feyzi 
Mustafayev mükafatları verildi. Qürur duyu-
ram ki, onun adını daşıyan mükafatı alanların 
sırasında mən də vardım: 

Əli ƏCƏ A   

Beynəlxalq  
Rumi konfransı 

imali i r rk C m riyyə i Yaxın 
ər  niversi e i mi Ara dırmaları  

İns i n n ə kila çılı ı ilə ər in 
m ə əkkir airi Mövlana Cəlaləddin mi-
nin və a ının i ildön m  m nasi ə ilə 
eynəlxal  elmi k n rans keçirili

Şimali Kiprin Yaxın Şərq Universitetində 
baş tutan 8-ci beynəlxalq Rumi konfransında 
Şimali Kipr, Türkiyə, Azərbaycan, İran, Taci-
kistan, Özbəkistan,  Pakistan, Türkmənistan, 
Rusiya, Bosniya və Herseqovina, İraq, Misir 
və Braziliyadan  alim və tədqiqatçılar iştirak 
edirdilər.

Konfrans açılış mərasimi və plenar iclas-
dan sonra panellərdə məruzə və müzakirələrlə 
davam edib.

Nizami Gəncəvi adına Milli Azərbay-
can Ədəbiyyatı Muzeyinin əməkdaşları da  
konfransa distant formada qoşularaq mə-
ruzələrlə çıxış ediblər. Muzey əməkdaşlarının 
iştirak etdiyi bölmə öz işinə tarix elmləri dok-
toru, professor Şahin Fərzəliyev “Cəlaləddin 
Rumi və Şəms Təbrizinin dostluğu və Mövla-
nanın “Xamuş” təxəllüsü ilə bağlı bəzi qeyd-
lər” məruzəsi ilə başlayıb. Beynəlxalq əlaqələr 
və dünya muzeyləri şöbəsinin böyük elmi işçi-
si, filologiya üzrə fəlsəfə doktoru Gülnar Əqiq 

“Mövlana  Cəlaləddin Ruminin poeziyası dün-
ya xalqlarını birləşdirən bir dəyər kimi”, Qə-
dim və orta əsrlər Azərbaycan ədəbiyyatının 
tədqiqi və təqdimi şöbəsinin böyük elmi işçisi, 
filologiya üzrə fəlsəfə doktoru Nərmin Əli-
yeva isə “Cəlaləddin Rumi rübailərinin rübai 
ənənəsi kontekstində özünəməxsus yeri”  adlı 
məruzələrlə çıxış ediblər. 

Ehtiramla anılan alim və pedaqoq
Bir əsrdən artıq zəngin və şərəfli tarixi 

olan Azərbaycan Dövlət Aqrar Universiteti  
özünün tanınmış məzunları ilə həmişə 
qürur duyub. Onların arasında görkəmli 
alimlər, böyük ziyalılar çox olub. Tanınmış 
alim Sevinc İmam qızı Mustafayeva isə bu 
ali təhsil ocağının həm məzunu, həm də 
müəllimi kimi ehtiramla xatırlanır.   

Əslən ölkəmizin dilbər guşəsi Qax 
rayonunun məşhur İlisu kəndindən olan 
Sevinc Mustafayeva 1933-cü ildə Bakı-
da, alimlər ailəsində dünyaya gəlib. Ata-
sı İmam Mustafayev biologiya elmləri 
doktoru, Azərbaycan EA-nın həqiqi üzvü 
olub, 1954–1959-cu illərdə respublikamı-
za rəhbərlik edib. Daha sonra isə institut 
direktoru, həmçinin SSRİ EA Əlaqələndir-
mə Şurasının üzvü, Genetika və seleksi-
ya problemlərinə dair Elmi Şuranın sədri 
olub. Anası ətifə xanım isə Azərbaycan 
Dövlət niversitetinin dosenti idi.   

Sevinc xanım 1951-ci ildə K.A.Timir-
yazev adına Moskva Kənd Təsərrüfatı 
Akademiyasına qəbul olunur. Bir il sonra, 
vaxtilə atasının da həm məzunu olduğu, 
həm də dekan, kafedra müdiri, elmi işlər 
və tədris hissəsi üzrə direktor müavini iş-
lədiyi Azərbaycan Kənd Təsərrüfatı İnsti-
tutunun ADA  aqronomluq fakültəsinə 
köçürülür. 1957-ci ildə buranı fəqrlənmə 
diplomu ilə bitirir. 2 il Azərbaycan EA-
nın Genetika və Seleksiya İnstitutunda 
işlədikdən sonra əmək fəaliyyətini Kənd 
Təsərrüfatı İnstitutunda davam etdirir. O, 
burada assistent, fakültə dekanının müav-
ni, baş müəllim, dosent, kafedra müdiri və 
dekan əvəzi vəzifələrində işləyir.

S.Mustafayeva 19 4-cü ildə Ümumitti-
faq Bitkiçilik İnstitutunda uğurla namizədlik 
dissertasiyası müdafiə edərək, biologiya 
elmləri namizədi alimlik dərəcəsi alıb.    Ge-
netika, seleksiya, tarla, meyvə və tərəvəz 
bitkilərinin toxumçuluğu fənlərindən müha-
zirələr aparıb.

Türk, rus, alman və fransız dillərində 
sərbəst danışan alim bir sıra beynəlxalq 
sessiya və yığıncaqlarda, o cümlədən, 
19 8-ci ildə Yaponiyada keçirilmiş X  
Beynəlxalq genetiklər konqresində işti-
rak edib. Bir neçə dəfə keçmiş İttifaqın 

tanınmış ali məktəblərində ixtisasartırma 
kurslarında təhsil alıb. Onlarla monoq-
rafiya, tədris vəsaiti və elmi məqalələrin 
müəllifidir. 

Əsl pedaqoq, alim, ətəninə, torpağı-
na, xalqına sadiq, kişi xarakterli bir insan 
olan Sevinc Mustafayeva tələbələrinə xü-
susi qayğı ilə yanaşıb, gənc müəllimlərə, 
xüsusilə də alim olmaq istəyənlərə ayrı-
ca diqqət göstərib. Bu gün də qədirbilən 
ADA  kollektivi onu hörmət və ehtiramla  
xatırlayır.  

iza i yidəliy v, ənd tə ərr a-
tı l ləri d t r , r r  

–  Sevinc xanımı 1977-ci ildən tanı-
yırdım. Bizə maraqlı mühazirələr oxuyub,   
həmişə onun dərslərindən əla qiymət 
almışam. O, dərin biliyə, təmiz ürəyə, 
tükənməz ener iyə malik insan idi. İş yol-
daşlarına, dostlarına qarşı sadə rəftarı və 
təvazökarlığı ilə fərqlənirdi. Mənim gene-
tika və seleksiya üzrə alimlik dərəcəsinə 
yüksəlməyimdə onun müstəsna xidməti 
olub. Bu qayğını unutmaq olmaz. Dəyərli 
alim bu gün aramızda olmasa da, daim 
qəlbimizdədir.

ir din Q rban v, ə dar ənd 
tə ərr atı i ci i, r r

– Sevinc Mustafayeva bizə “Seleksi-
ya” və “Toxumçuluq” fənlərini tədris edir-

di.Tələbə-gənclərdə  bu sahəyə  böyük 
maraq oyadırdı. Odur ki, mən də  gələcək 
həyatımı bu sahəyə həsr etməyi qərara al-
dım. Onun sayəsində gələcək elmi rəhbər-
lərim, məsləhətçilərim – akademik İmam 
Mustafayev və professor Adilə Əlizadə ilə 
tanış oldum. Sevinc xanımı “Tələbələrin 
anası” adlandırırdılar. Kimin nə çətinliyi 
olurdusa, ona müraciət edirdi. Maddi və 
mənəvi cəhətdən hamıya dayaq olurdu. 

nudulmaz alim və pedaqoq ömrünün 
40 ilini Azərbaycan Kənd Təsərrüfatı İnsti-
tutu ilə bağlayıb, burada pedaqo i, elmi və 
böyük təşkilati işlər aparıb. “Taxıl və paxlalı 
bitkilər” sahəvi laboratoriyasının müdiri və-
zifəsində çalışdığı dövrdə yerli taxıl bitkilə-
rinin toplanması, öyrənilməsi, saxlanması 
və onların müxtəlif növ və formalarından 
geniş istifadə edilməsi problemi Sevinc 
Mustafayevanın elmi fəaliyyətinin əsas 
istiqaməti olub. Geniş tədqiqat diapazo-
nuna malik idi, respublikada  seleksiya 
və toxumçuluğun fundamental əsaslarını 
yaradanlardan idi. Onun rəhbərliyi ilə yeni 
qarğıdalı sortları yaradılıb. 

S.Mustafayevanın rəhbərlik etdiyi la-
boratoriyada mədəni və yabanı taxıl bit-
kilərinin 7 mindən artıq müxtəlif genefond 
nümunələri var. Burada bir çox qiymətli 
xassələrə malik nadir buğda, arpa, çov-
dar, tritikale, qarğıdalı sortları toplanıb. 
Zamanında onun rəhbərliyi ilə tədris-təc-
rübə təsərrüfatında 7 hektar sahədə səpin 
aparılırdı. Səpin, biçin, bütün analizlər əl 
ilə yerinə yetirilırdı. Hər gün səhər erkən 
sahəyə gedər, onun hazırlayıb gətirdiyi 
yeməklərlə nahar edərdik.  Şər qarışa-
na qədər gənc alimlərlə əkin sahələrini 
şəxsən müşahidə edərdi.

İnamla demək olar ki, 90 yaşını qeyd 
etdiyimiz Sevinc Mustafayevanın həyat-
da səpdiyi toxumlar da saf və məhsuldar 
olub. Onun Azərbaycan aqrar elminə və 
milli pedaqogikamıza verdiyi töhfələr hə-
mişə aktual olaraq qalır.

Azərbaycanın rus aktrisası 
örd ay vardı, ananın ö ləri y l çəkirdi,

Ba a ir dərdi y xd , l dərdiydi dərdi

Azərbaycan televiziyasında yaşlı bir  
aktrisanın ifasında Süleyman Rüstəmin “Ana 
və poçtalyon” şeiri səslənəndə hamı diqqət 
kəsilərdi. Şeir, sanki, onun qaltanlı səsi üçün 
yazılmışdı. Maraqlı cəhət burası idi ki,  mil-
liyyətcə rus olan aktrisa şeiri dilimizdə məx-
susi bir koloritlə ifa edirdi. O, Səməd Vurğun 
adına Rus Dram Teatrının aktrisası Vera Şirye 
idi. 

Atalığı Mirzə Səttarov onu doğma qızı 
kimi tərbiyə edib. Gənc qızda Azərbaycan 
dilinə, mədəniyyətinə, teatrına sevgi aşılayıb. 
Sonra Veranın bir bacısı da olub, adını Leyla 
qoyublar. Leyla ixtisasca həkim idi, Əməkdar 
həkim, respublika Ali Sovetinin ilk qadın de-
putatı olub. Vera isə Azərbaycanın Xalq artisti 
fəxri adına layiq görülüb. 

Veranın atalığının yaxşı səsi varmış. Bül-
büllə dost olduğundan qızı ilə tez-tez opera 
teatrına, onun tamaşalarına gedirmişlər. Son-
ra Vera indiki Rus Dram, o vaxtkı Bakı Fəhlə 
Teatrında işləməyə başlayıb.

Gəncliyi müharibə illərinə düşən aktri-
sa hərbi hissələrdə, sənaye obyektlərindəki 
çıxışları ilə püxtələşmişdi. Yaradıcılığının 
ilk illərində qaynar nöqtələrdə çıxışlar edib. 
Bəlkə ona görə “Ana və poçtalyon” onun di-
lində bu qədər təsirli alınırdı. Veranın oxudu-
ğu şeirlər döyüşə gedən əsgərlərdə qələbəyə 
böyük inam yaradırdı. 

Aktrisa  əsgərlərin yazıb ona verdikləri 
məktubları da yubatmadan ünvanına, sahi-
binə çatdırırmış. Xüsusən də bakılıların mək-
tublarını. 

Vera Şiryeyə Moskvada qələbə bayramın-
da çıxış etmək də qismət olub. Amma  çıxış 
zamanı göz yaşları ilə sevinc onun simasında 
bir-birinə qarışıb, çünki həmin vaxtlar Vera 
həyat yoldaşının “qara kağız”ını almışdı. 
Çıxışına həzin, kövrək duyğular qatdığı üçün 
ifası çox təbii alınmışdı. 

Vera Şiryenin Bakı səhnəsində yaratdı-
ğı obrazlar arasında Nadejda Durova “Na-
dejda Durova” pyesi , Laurensiya “Fuente 
ovexuna”, , Melanya “Günəşin uşaqları” , 
Ana “Bütün oğullarım”, , Şəhrabanu xanım 
“Müsyö ordan  dərviş Məstəli şah” , kraliça 

Yelizaveta “Mariya Stüart , Tereza Tereza-
nın ad günü  və başqaları yaddaqalan olub, 

indi də xatırlanır. Ümumilikdə 200-dən artıq 
rol oynayıb. 

Onu hamı tanıyırdı və sevirdi. Onun 
Azərbaycan sevgisi bütün Azərbaycanın onu 
sevməsi ilə qarşılığını almışdı.

Vera Şirye sovet dövründə layiq görül-
düyü çoxsaylı mükafatlarla bərabər, müstəqil 
Azərbaycanın “İstiqlal” ordeni ilə təltif edi-
lib.   Prezidentin fərdi  təqaüdünə layiq gö-
rülən mədəniyyət və incəsənət nümayəndələ-
rinin birincilərindən olub.

Vera Şiryenin 85 illiyində ölkə rəhbəri 
Heydər Əliyev onu telefonla şəxsən təbrik 
edib. Ulu öndərin məktubundan: Bizim res-
publikamızda zəngin ənənələrə malik olan rus 
teatrının nail olduğu uğurlarında sizin xid-
mətləriniz böyükdür. Bu teatrın səhnəsində 
siz, müxtəlif qütblərdən ibarət olan və bir-bi-
rindən qəti surətdə seçilən, hətta teatr cərə-
yanlarını öz yaradıcılığınızda böyük ustalıqla 
birləşdirə bilmisiniz. Məhz bunun sayəsində 
siz ifanızın ustalığı və orijinallığına görə ədə-
bi teatr tariximizə daxil olan klassik obrazlar 
yarada bildiniz. Sizin Azərbaycan–rus mədə-
ni əlaqələrinin sarsılmaz inkişafında zəhməti-
niz yüksək qiymətə layiqdir .

Xalq artisti Vera Şirye 2003-cü il mayın 
1-də 88 yaşında Bakıda  dünyasını dəyişib. 
Fəxri xiyabanda dəfn edilib.

R ilə R A   

Yeni nəslin kitab xəzinəsi 

Hər bir xalqın malik olduğu milli-mənəvi, tarixi-mədəni, ədəbi-bədii və elmi-
fəlsəfi irsin toplanıb saxlanmasında, qorunmasında, təbliğində və gələcək nəsillərə 
ötürülməsində kitabxanaların rolu əvəzsizdir. Bu il 95 illik yubileyini qeyd edən Cəfər 
Cabbarlı adına Respublika Gənclər Kitabxanası da sırada mühüm yer tutur.  

Bu kitab məbədinin yaranma tarixi 
1928-ci ildə kiçik bir qiraət zalından baş-
layıb. İllər keçdikcə fədakar mütəxəssis-
lərin və kitabsevərlərin birgə səyi nəticə-
sində kitabxana zəngin fonda və böyük 
oxucu kütləsinə malik mütaliə ocağına 
çevrilib. Sonra kitabxana geniş imkanla-
ra malik yeni, daha yararlı binaya köçü-
rülüb. Cəfər Cabbarlının yaxın dostu ol-
muş aktyor, re issor, Əməkdar incəsənət 
xadimi Məmməd Əlili xatirələrində yazır-
dı: “1957-ci il mənim üçün əziz ildir. Yeni 
binaya köçdükdən sonra kitabxana sanki 
yenidən yaranmış, daha da gözəlləşmiş-
dir. Böyük dramaturqumuz Cəfər Cab-
barlının adını daşıyan kitabxana mənəvi 
sənət mülkünə çevrilmişdir”.

197 -cı ildə gənclər kitabxanası statu-
su almış mədəniyyət müəssisəsi hazırda 
öz ətrafında 1  mindən çox oxucu kütləsi 
toplayıb. Bu ünvan təhsil prosesinin işti-
rakçısı, kütləvi mütaliə mədəniyyətinin 
aşılayıcısı kimi tanınır. Ziyarətçilərinə 
həm ənənəvi, həm də elektron xidmət-
lər göstərən 8 şöbədən ibarət kitabxa-
nanın fondunda Azərbaycan, rus, ingilis 
və s. dillərdə bütün elm sahələrini, bədii 
ədəbiyyat və ensiklopedik nəşrləri əhatə 
edən 40 min adda 153 min nüsxə kitab 
cəmlənib. Burada elmi, tarixi, bədii əhə-
miyyətini bu günə kimi saxlayan qeyri-la-
tın qrafikalı 1000-dən çox kitabdan ibarət 
depozitar fond da mövcuddur. Ən “yaşlı” 
kitab 1891-ci ilə aiddir. 

Kitabxanada 2018-ci ildən A İSA – 
Azərbaycanın Avtomatlaşdırılmış Kitabxa-
na İnformasiya Sistemi, həmçinin rəsmi 
sayt üzərindən elektron xidmətlər və istifa-
dəçilərlə virtual ünsiyyət üçün bir sıra yeni 
funksiyalar tətbiq edilir. Elektron xidmət-
lərinə daim yenilənən 140 mindən artıq 
yazını cəmləyən elektron kataloq, 7 min 
742-dən çox kitabı olan elektron kitabxa-
na, 20 elektron məlumat bazası, 50-dən 
artıq nəşr nümunəsi olan dövri nəşrlərin 
elektron bazası, 200 ədəd səsli kitab fondu 
daxildir. Oxucular kitabxanaya gəlmədən   
onlayn xidmətlərdən yararlana bilirlər.  

Burada fondun tələblərə uyğun kom-
pektləşdirilməsinə xüsusi həssaslıqla 
yanaşılır, 20-dən çox nəşriyyatla əmək-
daşlıq edilir ki, satınalma layihəsi  sayə-
sində son 2 il ərzində fond  mindən çox 
kitabla zənginləşdirilib. Kitab təbliğatı 
ilə bağlı olaraq virtual sosial şəbəkələr-
dən geniş istifadə edilir. Bu gün gənclə-
rin ən çox toplandığı və istifadə etdikləri  
kitabxananın sosial şəbəkə platformaları 
yeni kitablar, maraqlı məlumatlar, əlamət-

dar tarixlərlə əlaqədar hazırlanan multi-
media məhsullarının gündəlik paylaşım-
ları ilə ön sıralardadır. 

Kitabxanada tez-tez ünlü yazar-
larla görüşlər, imza günləri, gənclərin 
ədəbi-bədii kompozisiyaları, sərgilər və  
ekskursiyalar təşkil edilir. Yaddaqalan 
tədbirlərdən   Türkiyə–Azərbaycan Dost-
luq, Əməkdaşlıq və Həmrəylik Fondunun 
TADİ    rəhbəri, professor Aygün Attarın 

“Qarabağ zəfəri. 44 günün pərdəarxası”, 
tarixçi alim Ziyad Əmrahovun “İrəvan qu-
berniyasının tarixi 1850–1917-ci illər ” 
kitablarının, yazıçı-publisist Yunus Oğu-
zun ətən  müharibəsindən bəhs edən    
“Cığır” tarixi romanının təqdimatlarını, 
görkəmli ədəbiyyatşünas alim Qəzənfər 
Paşayevin 85 illik yubileyini, “Azərbay-
can Ədəbiyyat Fondu” və “Azərbaycan–
Türkiyə Sosial Tərəqqiyə Yardım” İctimai 

Birliyinin birgə təşkilatçılığı ilə keçirilən 
“Müharibə dövrü ədəbiyyatı” mövzusun-
da dinləmələri qeyd etmək olar. 

Son 2 ildə Gənclər Kitabxanasının 
ideya müəlli iyi ilə ulu öndər Heydər 
 Əliyevin 100 illiyinə həsr olunmuş sənədli 
materiallar əsasında yazılan  “Tariximizin 
Heydər Əliyev zirvəsi”, gənc yazarların 
Azərbaycanın şanlı Zəfər Tarixi mövzu-
sunda qələmə aldıqları 30-dan çox ədə-
biyyat nümunəsinin toplandığı “Sən azad-
san” və digər kitablar işıq üzü görüb. 

Kitabxana “Heydər Əliyev İli” ilə 
əlaqədar “Tarix yaradan şəxsiyyət – Hey-
dər Əliyev – 100” layihəsini də həyata 
keçirib. ayihə çərçivəsində ulu öndərə 
həsr olunan 4 hissədən ibarət mini-film, 
virtual kitab sərgiləri, elektron məlumat 
bazası hazırlanıb, sosial şəbəkələrdə 
çoxlu sayda paylaşımlar edilib. Həmçinin 
kitabxananın rəsmi saytında “Heydər Əli-
yev – 100” adlı bölmə yaradılıb və bura-
da ölkənin aparıcı mətbuat orqanlarında 

lu öndərdən bəhs edilən 100-dən çox 
məqalə toplanılıb.  

Azərbaycan Prezidenti, müzə ər Ali 
Baş Komandan İlham Əliyevin rəhbərliyi 
ilə işğaldan azad olunmuş ərazilərə və 
Qarabağda Şəhər günlərinə aid virtual ki-
tab sərgiləri, videomateriallar və elektron 
resurslar bazası da maraqla qarşılanıb. 
Kitabxanada müntəzəm olaraq gənclər 
üçün poliqrafik və veb dizayn mövzusun-
da təlimlər, şəhər və rayon MKS-lərinin 
əməkdaşları üçün elektron xidmətlər, 
treninqlər təşkil edilib. Təlim-tədris pro-

sesindən kitabxananın öz əməkdaşla-
rı da kənarda qalmırlar. Son 2 ildə 10  
kitabxanaçı kompüter proqramları üzrə 
tədris kurslarına göndərilib.  

Gənclər Kitabxanasının əməkdaşları 
beynəlxalq konfrans, vebinar, forum və 
tədbirlərə də qatılırlar. Bir sıra ölkənin 
məşhur kitabxanaları ilə sıx əməkdaşlıq 
edilir. 

Yubilyar kitabxana özünün müasir 
texnologiyalarla təchiz edilmiş oxu zalı, 
zəngin fondu ilə oxuculara daim yüksək 
xidmət göstərmək əzmindədir. Ən başlı-
cası isə burada çalışan peşəkar biblioqraf 
və kitabxanaçılar ziyarətçiləri təbəssümlə 
qarşılamaqdan, onlara səviyyəli xidmət 
göstərməkdən hədsiz məmnunluq duyur-
lar. 

Ə TƏ   

